
Journal of University of Raparin                   گۆڤاری زانكۆی راپەڕین                       E-ISSN: 2522 – 7130    P-ISSN: 2410 – 1036  

 

275 
.2019September. No.2, http://journal.uor.edu.krd/index.php/JUR Vol.6  71DOI:https://doi.org/10.26750/Vol(6).no(2).paper 

 ەندی نێوان زمان و خەسڵەتەکانى کەسایەتى وپەیو
 

 
 ەشى پەروەردەى دەروونزانىب- کۆلێژى پەروەردە -زانکۆى ڕاپەڕین                     لیــا حسن محمـد

lya.hassan@uor.edu.krd                                           

      

 :پوختەى توێژینەوە

، سیماکانى کەسایەتى تاکپەیووەندى نێوان زمان و  ئەم توێژینەوەیە تایبەت کراوە بۆدەرخستنى 
هەروەها دڵنیای دەکاتەوە کە زمان ئامڕازێکە لەئامڕازەکانى پەیووەندى کۆمەڵایەتى، بەتایبەت لەگوزارشت 

سەرەکى هەیە لە بنیات نانى کەسایەتى تاک، لەبەرئەوەى سانی تر، وەزمان ڕۆڵێکى ێگەیشتنی کەلەخود و ت
 ئامڕازێکى گرنگى بنیادى زانینى و ژیری و هەڵچوونى تاکە.

هێنان و ئەم توێژینەوەیە جگەلەوەى بەدوای ئەو ڕۆڵەدا دەگەڕێت کەزمان دەیگێڕێت لەبنیاد و پێک 
کەسایەتى تاک، بەهەمان شێوە دەگەڕێت بەدوای ئەو هۆکارو  دەستنیشان کردنى خەسڵەتەکانى

وەرگرتن و فێربوونى زمان لەلاى تاک، و هەروەها پەیووەندى زمان بەلایەنى دەروونى بیردۆزانەشدا کە 
شی دەکەنەوە، لەبەرئەوەى پەیووەندیەکى بەهێز هەیە لەنێوان زانستى زمان و دەروونزانى زمانەوانى. 

ە بەباشم زانى ئاماژە بە هەندێ لایەنى پەیووەندیدار بە خەسڵەت و کەسایەتى و وەلەلایەکى تریشەو
 دابەش کردووە:بیردۆزو تایبەتمەندیەکانى بکەم، لەبەرئەوە توێژینەوەکەم بۆ دوو بەش 

بەشی یەکەم: تایبەت کراوە بە لایەنى زمانەوانى جۆراوجۆری پەیووەندیدار بە لایەنى پێکهاتەى کەسایەتى 
 تاک.

ی دووەم: تایبەتکراوە بەلایەنى خەسڵەت و کەسایەتى و بیردۆزەکان و هەندێ بابەتى ترى پەیووەنیدار. بەش
 لەکۆتاییشدا ئەو دەرئەنجامانە خراوەتەڕوو کەتوێژینەوەکە پێى گەیشتووە.

 .کەسایەتى زمان، خەسڵەت، :ە وشەکلیل

 پێشەکى: -0-1

ئامرازێکى تر پێى  وەندى کۆمەڵایەتیشدا هیچمرۆڤایەتیدا و لەپەیزمان ڕۆڵێکى گرنگ دەبینێت لەژیانى 
ناگات لەئامرازەکانى پەیوەندى مرۆڤایەتى وەک هێما ،ئاماژەکان ،و وێنەکان ...هتد.بۆیە مرۆڤ ناسراوە 

 .(16: 2011:عياصرة) البەوەى کەبوونەوەرێکى هێماییە ، واتا زمان بەکاردەهێنێت

زمان دیاردەیەکى ئاڵۆز و تێکچڕژاوە، ڕۆڵێکى باڵاى لە هەموو بوارەکانى ژیانى مرۆڤدا بینیوە، 
بەگرنگترین دیاردەى کۆمەڵایەتى دادەنرێت کەلەئەنجامى گەشەى مرۆڤایەتى بەدى هاتووە. زمان تێکەڵاو 

اندا دەروونزانی، کە بێ ئاڵۆزە ،پەیوەندیەکى پتەوى هەیە لەگەڵ هەمووزانستەکانى ترى مرۆڤایەتى لەنێوانی
گومان ڕۆڵێکى کارای لەسەر پەرەسەندنى خاسیتەکانی کەسێتى تاک و ئاراستەکردنى ئەبێت، چونکە تاک 
کاریگەرە بەزمانى ئەو کۆمەڵگایەى کە تیایدا دەژیت و زمانى کۆمەڵگاکەش دەبێتە ئاوێنەى هۆش و بیری 

 تاکەکانى  ئەو کۆمەڵگەیە. 

بۆ لەیەکگەیشتن و گەیاندن و ئاڵوگۆڕی بیروڕا و هەروەها دەربڕینی  وە بەو پێیەی زمان شێوازە
هەست و سۆزو حەزو ئارەزو وگەیاندنى پەیامى بیرو دەروون، ئامرازێکى ئێجگار بەهادارەو هەڵسوڕێنەرى 

ژیانى کۆمەلایەتى مرۆڤە. زمان بە یەکێک لە بنەما گرنکەکانى ژیانى کۆمەڵایەتى و پێویستییەکانى ژیان 
ردرێت و بێ بوونى زمان کۆمەڵى مرۆڤ نایەتە کایەوە، چونکە زمان بەکارهێنان، هاریکارى و دەژمێ

هەرەوەزى، کە بەردى بناغەى کۆمەڵن پێکنایەت، بێ زمانیش شارستانییەتیش بەردەوام نابێت، ئەمەش ئەوە 
 ئەگەیەنێ کە زمان دیاردەیەکى کۆمەڵایەتییە. 

کێکە لە زمانەکانى هیند و ئێرانی و هەموو تایبەتمەندییەکى گۆمانى تێدانییە زمانی کوردى بەوەى یە
زمانى زیندووى تێدابەدی ئەکرێت، لە هەمان کاتیشدا زمانێکە دەوڵەمەندە بە فەرهەنگ و کەلتوورى 

شارستانى و فکری و شێوەزار و ئیدیۆم و چەندین خەسڵەتی دیش، گشت ئەمانە دەبنە هۆکارى 
گارەکانى کەسایەتى تاک لە کۆمەڵگەى کوردیدا. ئەمەش لەڕێى پەرەسەندنى ژیری و خەسڵەت و ئاد

بەکارهێنانى تەواوى زمان و تواناى تاک لە بەکارهێنانى وشە و زاراوەکان، بەوەش زمان دەبێتە یەکێ لە 
پێکهێنەرە سەرەکییەکانى سیما یاخود ئادگارە کەسییەکانى تاک، لەبەرئەوەى سیماى کەسی دەربڕین لە 

اخود بڵێین شوناسی تاکە. سیماى داهێنان و بیرکردنەوە و زمان پاراوی و ڕەوانبێژى و ناسنامەى تاک، ی
چەندانى تریش، ئەوانەن ڕۆڵەکانى نەتەوەیەک لەیەک جیادەکەنەوە، بۆیە پێویستە ئەو سیماو خەسڵەتانە پەرە 

گشتى و پێبدەین بەڕێگا و هۆکارى جیاواز. بۆئەوەى ڕۆشنبیری کۆمەڵگەى مرۆڤایەتى بەشێوەیەکى 
کۆمەڵگەى کوردى بە تایبەتى بگۆڕێت، کەئەمەش دەبێتە هۆی ئەوەى تاک لە ڕێى پێشکەوتنى زمانەکەى 

 .خەسڵەت و سیماى عەقڵى و هەڵچوونەکانى پەرەپێبدات

 گرنگی توێژینەوەکە: -0-2

زمان بەشێکى گرنگى کەسایەتى مرۆڤ پێکدێنێت و ڕەنگدانەوەى کەسایەتى و بیرکردنەوەیەتى، 
ڕەنگدانەوەى کەسایەتى بە زەقی لە زمانى قسەکردن و زمانى جەستەى مرۆڤ بە دیاردەکەوێت ....کەواتە 

 (.11: 2015دزەیی:ایەتى مرۆڤە.)زمان ئاوێنەى کەس

زمان کار لەبیرکردنەوەو پێکهاتنى دەروون و ڕەفتارى مرۆڤ دەکات. وشەو زاراوەو بەوپێیەى 
نرسێنن و دڵنیاش دەکەن..چاکەو خراپە بەمرۆڤ دەکەن..دەتوانن لێدوانەکانى دڵخۆش و ناخۆش دەکەن..دە

 شێوەیە، مست و تەمبەڵی بکەن و بەدڵ تەنگ بکەن یان دڵنیا بکەن..مرۆڤ گورج و چالاک بکەن، یان س
 (.10: 2018تاهیر: تییە)سایەاتە زمان دانەوەى کەکەو

، توێژەر بەگرنگى زانى ئەم ەیە بەهۆی بونى ئەو پەیووەندیە بەهێزەى لەنێوان ئەم دوو گۆڕاوەدا ه
سەر ئەوپەیووەندیەى کەلەنیوان زمان و خەسڵەت وسیماکانى  بکاتەجەخت بابەتە بخاتە بەر توێژینەوە 

کەسایەتی و دەرونزانی دا هەیە، ڕۆڵى زمان و کاریگەریی لەسەر ئەو خەسڵەتانە، هەروەها ڕوونکردنەوە و 
کاریگەری لەسەر خەسڵەت و پاراوی زمان و وشە و پەیوەندى نێوان زمانەوانى و دەروونزانى و 

 دەستەواژەکانى تاک.

 ڕێبازى توێژینەوەکە: -0-3

کراوە، کە بە شێوەیەکى تیۆری باسی ڕۆڵى ەوپەیڕپەیووەندى  لەم توێژینەوەیەدا ڕێبازى وەسفى 
بووبێت زمان و لایەنە گشتییەکانى خەسڵەتەکانی کەسایەتى کراوە، ئەوەشی پێویستى بە شیکردنەوە 

 شیکارى و لێکدانەوەى بۆکراوە.

 ناوەرۆکى توێژینەوەکە: -0-4

 بەپێى پێویستێتى کارەکە، توێژینەوەکە کراوەتە دوو بەشەوە:

 بەشى یەکەم: زمان و تایبەتمەندییەکانى.

 بەشى دووەم: هەندێ لایەنى خەسڵەتەکانى کەسایەتى تاک.

کورتەیەکى توێژینەوکە بەهەردوو زمانى عەرەبی و  لە کۆتاییشدا جگە لە ئەنجام و لاپەڕەى سەرچاوەکان،
 ئینگلیزى خراوەتەڕوو. 

 بەشى یەکەم: زمان و تایبەتمەندییەکانى

 پوختەیەک لەبارەى زمانەوە:  -1-1

زمان بەرچاوترین تایبەتمەندی مرۆڤە، کەدەتوانى لەبونەوەرەکانى ترى جیابکاتەوە. زمان ئەو 
نادەین. بەبێ زمان  بەهیچ جۆرێک نەمان دەتوانی ئەم جیهانەى ئەمڕۆ توانستەیە کەهەندێکجار سەرنجى پێ 

کنەلۆژیا، بەبێ زمان پێک بهێنین. پێشکەوتنەکانمان لەهەمووشتێکدا، جا لەهونەرەوە بگرە تازانست و تە
زمان لەناو تاکەکانى کۆمەڵگەدا فاکتەریکى گرنگی پەیوەندیکردنە، لەبەرئەوە  : ڕ(.2007یەعقووبی:نەدەبوو)

اتا ژیان و شارستانییەت هیچیان بێ ئەوى تریان و بەبێ بوونى زمان دروست نابێت و پێشناکەوێت، بەبێ و
 بەکارهێنانى زمان هاریکارى و هەروەزی بەردى بناغەى کۆمەڵ پێکنایەت و بێ بوونى زمان شارستانییەت

گۆڕانى شارستانییەتدا  (، تاک و نەتەوە و میللەت لە گەشەکردن و165: 2010هەڵەدنى:بەردەوام نابێت.)
ى جیاواز دێتە کایەوە، لەوانەش پێویستى بە زمانێک هەیە، ئەو گەشە و گۆڕانەش بەپێى کۆمەڵێک ڕێگا

وەرگرتن و داڕشتن و لێکدان و وەرگێڕان و گۆڕین و داهێنان و ...هتد(. کە ئەمانەش بێگومان لەهەر )
بڵێین )زمان بریتییە لەو هۆکارەى کۆمەڵگای مرۆڤایەتى زمانێکدابێت، ئەو زمانە دەوڵەمەند ئەکات، یا دەکرێت 

(. زمان وەک ڕێگایەک بۆ دەربڕین و 5: 2008عەبدولڕەحمان:بەخشیوەتە کارەکانى(.) بنیات ناوە و چالاکى
لێکگەیشتن و دەربڕینى پێویستییەکانى ژیان هاتۆتەکایەوە و بۆتە دیاردەیەکى کۆمەڵایەتى و بە بەشێک لە 

(، چونکە زمان تاکە ڕێگایە بۆ 32: 1989الچامن:) دادەنرێت الاکى مرۆڤ لەناو کۆمەڵداپلەى وشیارى و چ
 .(9: 2011فەتاح:)(پاراستن و گەیاندنى کەلتوور و زانیارى لە نەوەیەکەوە بۆ نەوەیەکى تر

زمانەوانان پێیان وایە ئەرکى سەرەکى و بنچینەیی زمان پەیوەدیکردنە، هەر پێناسەیک بۆ زمان هەروەها 
بێت، بوونى ئەم ئەرکەش لەهەموو یکردن لە سەرووى ئەرکەکانى ترەوەبکرێ، دەبێ ئەرکى پەیوەند

 ، وش لەگەڵ خودى خۆی دەدوێ.) قادربەکارهێنانەکانى زماندا هەستى پێدەکرێت تەنانەت، کە تاکە کەسێکی
 (. واتە بێجگە لە ئەرکەکانى تری، ئەرکى پەیوەندییش بەجێ ئەهێنێ.80: 2016حسین: 

لەکتیبێکیدا بەناوی )ئایدۆلۆژیاو  چۆمسکىزمان ناس و فەیلەسوفی ئەمەریکی ئاورام نوام ەم بارەیەوە ل
زمان بریتییە لە پێى وایە )ئەرکى پەیوەندییکردن ئەکاتەوە، کە  سەرجەخت لە(١٩٩٥تیۆرەکانى زمان، 

 گواستنەوەى پەیامەسیستەمێکى دیاریکراو لە ئاماژەکان، کە سروشتى کۆمەڵایەتى هەیە و بۆ 
(. هەروەها زمان )هۆى گەیاندنە و پردێکە بۆ دوان  لە نێوان 55: 2002العیاش:)مرۆڤایەتییەکان بەکاردێت(

چۆمسکى، دەڵێت: )زمان بریتییە لە کۆمەڵە ڕستەیەک کە هەروەها (. 9: 2015حەسەن:ەندامانى کۆمەڵدا(.)ئ
 کەرەستەکانى زمانەوە پێناسەکراوە. ڕێزمان دەریان دەکات( کە ئەمەش لە ڕووى ڕیزبوونى 

)زمان هۆیەکى ناغەریزیی تایبەت  پێی وایە ، ساپیرزاناى زمانەوانى و مرۆڤناسی ئەڵمانى ئێدوارد هەروەها 
بە مرۆڤە، بۆ دەربڕینى هەست و ئارەزوو بەکاردێت و بەهۆى ڕەمزى لەسەر یاسا ڕۆیشتووەوە کاردەکات 

بینجامین لی وۆرف دەڵێت: )زمان جۆرێک مەنتیق و ەمان شێوە بەه  و لە ژێر دەسەڵاتى مرۆڤدایە(.
چوارچێوەى گشتى ئاماژە پێکردن پێکدێنێت و بەم شێوەیە هەر زمانێک سیما )شکل(بەهزری قسە پێکەرانی 

 (.108: 2006موقن: ارهێنەرانی خۆی دەبەخشێت()بەکو

، بۆیە دەکرێت لە کۆى ئەو لەبەرزۆری بوارەکانى زمان و پێناسەکان، تەنها ئاماژە بەوانە کران
ى پەیوەندى و لە ڕازینە ئەوەى، کە زمان گرنگترین ئامپوختەیەى سەرەوە، کە بۆ زمان دیاریکرا بگە

یەکترگەیشتنى ئادەمیزادە. هەروەها دەکرێت بوترێت، زمان کۆمەڵەیەک پەیوەندییە، کە پەیوەندییەکى 
 واتادارى هاوبەشن،  بریتییە لە زمانى گۆکراو و نووسراو و هێما و ڕەمز...هتد. 

 تایبەتمەندیی زمانە مرۆڤایەتییەکان: -1-2

  زمان داهێنانە:-2-1 -1

انەوە مرۆڤ ئەتوانێ داهێنان بکات، کە ئەتوانێ بێ کۆتا چەندین دەستەواژە و ڕستە واتە لە ڕێى زم
دروست بکات، واتە داهێنانى زمانى لەوەدا خۆی ئەبینێتەوە، کە هەر کاتێک بتەوێت بەشێوەیەکى لەخۆوە 

 . (.14: 1994البهنساوی:) بەکارى ئەهێنیت

 دەرەکییەکانەوە:ناچێتە ژێر ڕکێفى کاریگەرییە ناوەکییە  -1-2-2

واتە دەربڕین لە بیروڕا و بۆچوون و لێکدانەوەى قسە پێکەرانى ئەکات، هەروەها دەربڕین لە هەست 
 .)هەمان سەرچاوەى پێشوو(و نەست و لایەنە تایبەتییەکانى قسەبۆکەرانى زمانەکە ئەکات

 زمان دوولایەنەیە: -1-2-3 

)هەمان  پێکهاتەى وشەى ناسادە و ڕستە زمانى مرۆڤ تواناى گۆکردنى دوولایەنەى هەیە، وەک
 .سەرچاوەى پێشوو(

 توانستى خۆگۆڕین: -1-2-4

زمانى مرۆڤ توانستى گۆڕان و پێشکەوتن و پەرەسەندنى هەیە، بەپێى پێشکەوتن و پەرەسەندنى 
 . )هەمان سەرچاوەى پێشوو(کۆمەڵگە، هەرچەندە کۆمەڵ پێشبکەوێ زمانیش پێش ئەکەوێ، پێچەوانەش ڕاستە

 تواناى گواستنەوەى هەیە: -1-2-5 

زمان دیاردەیەکى بۆماوەیی نییە، بەڵام زمانى هەمان نەوە ئەمێنێتەوە بۆ هەمان نەوە، واتە سەرەڕاى   
ەوەکان پاش ئەوەى توانستێکى خواییە، بەڵام لەناو هەمان زماندا لە دایک و باوکەوە ئەگوازرێتەوە بۆ ن

 ) هەمان سەرچاوەى پێشوو(.خۆیان

  هۆکارەکانى فێربوونى زمان: -1-3

هۆکارى زۆر هەیە، کە کار ئەکاتە سەر فێربوونى زمان، هۆکارێکى تایبەتە بە خودى تاکەوە، لە        
زیرەکى و پێگەیشتنى تەمەنى و عەقڵى و بارى تەندروستى و جەستەیی و کەسێتى و ...هتد، و هۆکارى 

، کە بریتییە لە قەبارەى خێزان و باری ئابوورى و ژینگەى دەوروبەرى تاکیش یەکێکە لە هۆکارەکانى تر
ڵ ئەوەشدا ئەکرێت جەخت لەسەر کۆمەڵایەتى و ڕۆشنبیری و پەیوندى نێوان ئەندامانى خێزان و ...هتد.لەگە

 خاڵ بکرێتەوە، کە پەیوەندییەکى بەهێزی بە کەسێتی تاکەوە هەیە، لەوانەش:  شەش

 زیرەکى: -1-3-1

زیرەکی بریتیەلە )توانستێکى عەقڵی و هزری کەن،دەیانى دەرونزانى ئاماژە بۆ ئەوە زانا
هەروەها  (.٢٠١٤:١٢٦کەسەرچاوەکەی بۆماوەییە، بەڵام تواناى گەشەکردن و پێشکەوتنى هەیە()عزیز: 

و چەمکى زیرەکى پەیوەستە بە توانستى شیکردنەوە و چارەسەرکردنى کێشەکان، تێبینى ئەوە کراوە، کە ئە
منداڵانەى تواناى شیکردنەوە و چارەسەرکردنى کێشەکانیان هەیە، خاوەنى زمانێکى پاراو و توانای 

دەربڕینن، توانستى زمانی بەرزیان هەیە، لەو توانستە زمانیانەش دووانیان تایبەتن بە زمان، یەکێکیان 
(. کەواتە 113: 1998کفافی: ە.)پاراوی زمانەوە هەی پەیوەندى بە تێگەیشتنى زمان و ئەویتریان بە دەربڕین و

فێربوونى زمان لە لاى منداڵ ئەگێڕێ، لە میانەى ئەو تێکەڵییە بەردەوامەى لەگەڵ ئەو  زیرەکى رۆڵێکى کارا لە
ژینگە کۆمەڵایەتى وڕۆشنبیرییەى، کە تێیدا دەژێت.  کەرەسەى زمانى بەرهەمهاتوو لاى منداڵ تا ڕادەیەکى 

زیرەکییەوە، کە هەندێ لە زمانەوانە دەروونییەکان بە بنەمای دائەنێن بۆ زۆر بەندە بە ڕێژەى یاخود پلەى 
پێوانەکردنى زیرەکى منداڵان. بۆیە ئەو کەسانەى کە خاوەنى ڕێژەیەکى بەرزى زیرەکین کاریگەری لەسەر 

وەرگرتنى کەسێتى و خەسڵەتى تایبەتیان ئەبێت، لە پاراوی قسەکردن و زمانپاراوی و سووکدەربڕینى 
 و دروستکردنى بیرۆکەى خێراو گونجاو.  وشەکان

 بەردەوامى: -1-3-2   

پەیوەندى لە نێوان بەردەوامى و زیرەکى هەیە، ئەو منداڵەى ئارەزووى بەردەوامى لەگەڵ خەڵکیدا     
هەبێت، ئەو بەردەوامییەى ئەبێتە هاندەرێک بۆ فێربوونى زمان و ئەو کاتەى کە لەگەڵیان ئەیباتە سەر، 

زیاتر خۆی ماندوو ئەکات لە فێربوونى زمان، کە لەوانەیە بە پلەیەکى زیاتربێت لەو منداڵەى، کە هەروەها 
 (.131: 1996السید:ن و تێکەڵى لەگەڵ خەڵکیدا.)ئارەزووى نەبێت بۆ فێربوونى زما

 کەسێتی:  -1-3-3   

وشەکان باشتر ئەو منداڵەى خاوەن کەسایەتییەکى تەندروستە و بەهێزە، باشتر گفتوگۆ ئەکا و    
دەرئەبڕێت لەو منداڵەى کە خاوەنى کەسایەتییەکى لاواز و باوەڕبەخۆبوو نەبێت. ئەو خاڵەش لە زۆربەى 

(. هۆکارە دەروونى و تێکچوونە 29: 1992الح: صستێتى باشی منداڵەکە.)بارەکاندا ئاماژەیە بۆ تەندرو
بۆیە پێگەیشتن و جێگیری بارە هەڵچوونى هەڵچوونییەکان کاریگەری خراپی لەسەر فێربوونى زماندا ئەبێت، 

و دەروونیەکانى منداڵ پرۆسەى فێربوونى زمان لە لای منداڵ ئاسانتر دەکات. ترس و دڵەڕاوکێ ئەبنە هۆی 
شڵەژان و تێکچوونى بارى دەروونى منداڵ، کە ئەمەش ڕاستەوخۆ کار ئەکاتە سەر پرۆسەى فێربوونى زمان 

 لە لای منداڵ.  

 ڕۆشنبیری:ئاستى  -1-3-4   

ژینگەى گونجاو و تەندروست بۆ فێربوونى هەر زمانێک، واتە  ژینگەى سروشتی، واتە تێکەڵبوون    
لەگەڵ قسەبۆکەرانى ئەو زمانە پەتییە تا زمانى پاراوبێت.  تێکەڵبوون لەگەڵ بیانییەکان زمان تێکدەدات، کە 

عبدالباری: زمانەکە ببەسترێت. )کەرانى زمان بە پشتبەستن بە کەلتوورى زمانى و تێکەڵبوون لەگەڵ قسەبۆ
(. تێکەڵاوبوون لەگەڵ دەوروبەردا بەشێوەیەکى گەورە بەشدارى لە سروشتى گەشەپێدانى زمان 52: 2011

و بڕەکەى ئەدا، لە میانەى تێکەڵبوونى تاک لەگەڵ تاکەکانى ترى کۆمەڵگە توانستى بەردەوامبوون وەرئەگرێت 
(، جیاوازى ژینگە و ئاستەڕۆشنبیرییەکان ئەبێتە هۆی 90: 1987محمد:یری دوورئەکەوێتەوە.)و لە گۆشەگ

 .جۆراوجۆرێتى ئەو ڕەگەزە زمانیانەى کە پەیوەندییان بەو ژینگانەوە هەیە

کەواتە ژینگە ڕۆڵێکى گەورەى لە فێربوونى زماندا هەیە، بۆ نموونە ئەو ژینگەیەی کە هەموو 
هەر لە کتێب و گۆڤار و ڕۆژنامە و ئامرازەکانى فێربون و پێداویستییەکانى فێربوونى زمانى تێدابێت، 

گفتوگۆى زانستى نێوان ئەندامانى خێزان و هۆکارەکانى تر، بێگومان کار ئەکاتە سەر پرۆسەى فێربوونى 
زمان و بنیاتنانى کەسێتى و بە دیهێنانى خەسڵەتى تاک زیاتر لەو ژینگانەى کە ئەو هۆکارانەى سەرەوەى 

ڕۆشنبیری باوک و دایک و وەڵامدانەوەى پرسیارى منداڵەکانیان و گوێڕاگرتنیان بۆ  تێدانەبێت. ئاستى

بیروبۆچوونەکانیان، بەرهەم و دەستکەوتى زمانى زیاتر ئەبێت لەو منداڵانەى کە باوک و دایکیان خاوەنى 
 (.64: 1998قاسم: ەى لە سەرەوە باسکران نەبن.)ئەو خاڵان

 دووبارەکردنەوە:  -1-3-5 

دووبارەبوونەوە کە بۆ فێربوونى زمان و تێگەیشتنى پێکهاتەکانى و وشە و زاراوەکانى گرنگە، 
دووبارەبوونەوەش پێویستە لە هەڵوێستى سروشتى و هەڵوێستى زیندوودا ڕووبدات، لەسەر بنەماى 

بوونى تێگەیشتن تێگەیشتن و درکپێکردنى پەیوەندى و ئەنجامەکان پێکهاتبێت، یان بنیاتنرابێت، ئەگەر نا بەبێ 
ەڵوێستە دەبێتە چالاکییەکى لەخۆوە، یان ئامێرى، کە یارمەتى خاوەنەکەى نادات لە بەرانگەربوونەوەى ه

 (.52: 2011عبدالباری: نوێیەکان. )

 لاساییکردنەوە:  -1-3-6

پێویستی بوونى لاساییکردنەوە و وەرگرتن لەسەرەتاکانى فێربوونى زماندا، پاشان قۆناغى 
دا بەکاریان ەو کەرەسانە دێت کە هۆشدارى پێداوە و لەبەرى کردووە و لە هەڵوێستە نوێیەکانپشتبەستن ب

 (. 52: 2011عبدالباری: دێنێت.)

 پەیوەندى زمان بە دەروونزانیەوە: -1-4

زمانەوانى دەروونى بە یەکێک لە پسپۆرییە نوێیەکانى زمان و لقەکانى زمانەوانى پراکتیکى دادەنرێت، 
ە وەرگرتن و بەکارهێنان و تێگەیشتنى زمان دەکات. سەرەتاى بڵاوبوونەوەى  زمانەوانی لێکۆڵینەوە ل
هەڵسا ، کە (١٩٣١-١٨٥٩ڕۆدۆڵف میرینگەر، دەگەڕێتەوە لەلایەن )ۆ سەدەى نۆزدەهەم دەروونى ب

زمانەوانى تایبەتمەندى (( ١٩٣٩ -١٨٥٦، بەپێچەوانەى )سیگمۆند فرۆید، بەکۆکردنەوەى هەڵەزمانەوانیەکان

(هەستا بە بەکارهێنانى ١٩٤٤ -١٨٦٦نى. دوا بەدوای ئەوانیش )گۆستاف ئەشافنبورگ، دەروونەک  خوێند
. هەروەها دوای ئەوەى پزیشکى دەمارى )پۆڵ برۆکا، تەکنیکى یەکێتى وشەکان، لە نواندنى ماناى وشە

تواناى قسەکردنى لەدەست ( لەکاتى تاقیکردنەوەى یەکێک لەنەخۆشەکانى بەناوى )تان( کە ١٨٨٠-١٨٢٤
دابوو، کەتەنها دەیتوانى یەک بڕگە دەر ببڕێت، دوای مردنى )تان(، )پۆل برۆکا( پشکنینی بۆ مێشکى 

خۆشەکە ئەنجامدا، زیانێکى گەورەى لەناوچەى بەشی پیشەوەى مێشکیدا بەدى کرد، کە ئێستا بەناوى نە
ۆڵینەوانەى کە دواتر پزیشکى دەمارى ئەڵمانى ناوچەى برۆکاوە ناسراوە. دۆزینەوەکانى برۆکاو، ئەو لێک

( ئەنجامیدان، بەسەرەتاى دۆزینەوەى پەیووەندی لەنێوان  زمان و مێشک ١٩٠٥-١٨٤٥)کارل فیرنیک
 (.٢: ٢٠١٨صوان:دادەنرێت )

گرنگی دان بە لایەنى دەروونى لە زماندا، دەگەڕێتەوە بۆ سەرەتاى سەرهەڵدانى وە لەسەدەى بیست دا 
زمان بە لقێک لە  یبەباش دەزان ىواکە (١٩٢٨چۆمسکى، لەلایەن )نوام بەرهەمهێنان و گوێزانەوەىزمانى ڕێ

(.چونکە زمان شێوەیەکە لە شێوەکانى ڕەفتارى مرۆڤ 18: 1990یوسف: نی درکپێکردن دابنرێت، )دەروونزا
 و یەکێ لە ئەرکەکانى زمانیش دەربڕینى بیرە. 

ردەیەکى کەسی سەیردەکات، چونکە مرۆڤ بەهۆى بارودۆخى ، زمان وەک دیازمانەوانى ىزاندەروون
دەروونى و ڕەوشتى دیاریکراوە. دەروونزانی و زمانەوانى لەزۆر بابەتدا هاوبەشن وەک: وەرگرتنى زمان، 
بیرکردنەوە، واتا، دابونەریتى زمانى، شیکردنەوەى دەروونى، نەخۆشییەکانى گوتن، هاتنەکایەى زمانەوانى 

 (. 15: 2014دزەیی: انەبوو.)ەرکردنى ئەم کێشدەروونى بۆ چارەس

لەبەرئەوەى زمان دیاردەیەکە لە دیاردەکانى ڕەفتاری مرۆڤایەتى، لەبەرئەوە زانایانى زمان و دەرونزانى وە 
بایەخێکى زۆریان پێداوە، زانایانى دەرونزانى بایەخ بە زمان ئەدەن، بۆئەوەى بەشێوەیەکى گشتى ڕەفتارى 

یەکى تایبەتى ڕەفتارى زمانى پێ پێ ڕوونبکەنەوە، و زانایانى زمانیش بایەخی پێ ئەدەن بۆئەوەى بەشێوە
ڕوون بکەنەوە، دەرونزانى بایەخ بە زۆربەى بوارەکانى زمان ئەدا، بە تایبەتى ئەوەى پەیوەندى بە ئارەزو و 

ناخ و دەروونى مرۆڤەوە هەیە. پەیوەندى نێوان دەرونزانى و زمانزانى لە بوارى شیکردنەوەى دەروونیدا 
ونى لێکۆڵینەوە لە وشە و دەربڕینەکانى ئەو کەسە ئەکات، نەک دەرئەکەوێ، کە دەبینین شیکارى دەرو

 (.51: 1996مدکور:شیکارى لە خەونەکانى بکات. )

وشتیش هەموو ئەو ەزانستی دەرونزانی دراسەى ڕەوشت و پڕۆسە عەقڵیەکان دەکات. ڕوە بەپێی ئەوەى 
انە. وە پڕۆسە عەقڵیەکانیش زۆر چالاکیانە دەگرێتەوە کەمرۆڤ پێی هەڵدەستێت، بێگومان یەکێکیش لەوانە زم

یگەر دەبێت پێی وەکو )یادکردنەوە، بیرکردنەوە، پەی رچالاکی دەگرێتەوە کە کار لەزمان دەکات یاخود کا
 (.13: 2007الحمدانی: الاکیانە کار لەزمان دەکەن)پێبردن، هەست کردن، فێربوون( هەموو ئەو چ

یاتى زمان ئەدات، کەچى دەرونزانى بایەخ بە چۆنێتى زانستى زمان بایەخ بە پێکهاتە و بنئاشکرایە کە 
فێربوونى زمان و توانستى قسەکردن و دەربڕین ئەدات، بەڕەچاوکردنى ئەوەی، کە زمان پرۆسەیەکى 

ئاوەزى دەروونییە، کەواتە لێکۆڵینەوەى سروشتى پەیوەندى نێوان زمان و بیرکردنەوەیە، هەروەها پەیوەندى 
 ەها لێکۆڵینەوەى درەنگ قسەکردن یا نەخۆشییەکانى زمانە.  زمان بە کەسێتییەوە، هەرو

 ی و زمانەوانى لە زۆر بابەتەدا هاوبەش و ناوکۆن: زاندەروون

 .وەرگرتنى زمان .1
 .بیرکردنەوە .2
 .واتا .3
 .داب و نەریتى زمانى  .4

http://journal.uor.edu.krd/index.php/JUR%20Vol.6


Journal of University of Raparin                   گۆڤاری زانكۆی راپەڕین                       E-ISSN: 2522 – 7130    P-ISSN: 2410 – 1036  

 

284 
.2019September. No.2, http://journal.uor.edu.krd/index.php/JUR Vol.6  71DOI:https://doi.org/10.26750/Vol(6).no(2).paper 

 .شیکردنەوەى دەروونى .5
 .نەخۆشییەکانى گوتن .6

 (.95: 2015:دزەییو)ابەتە هاوبەشانەبوهاتنە کایەى زمانەوانى دەروونى بۆ چارەسەرى ئەم ب

 هەندێ لایەنى تیۆرەکانى فێربوونى زمان: -1-5

سەرەڕاى ئەوەى بیروبۆچوونى جیاواز لەبارەى پرۆسەى فێربوونى زمانەوە هەیە، بەڵام لەگەڵ 
ئەوەشدا هەوڵ و لێکۆڵینەوە و بیردۆزەى جۆراوجۆر هاتەکایەوە، لە پێناو شیکردنەوە و لێکدانەوەى ئەو 

پرۆسەیە. هەندێکیان بۆ فێربوونى زمان جەختیان لە ڕۆڵى ژینگە کردەوە، هەندێکیشیان جەختیان لەبنەمای 
 خۆرسکى کردەوە.

زۆرێک لە تیۆرە دەروونییەکان هەوڵیاندا پرۆسەى فێربوونى زمان و فێرکردنى شی بکەنەوە، کە تەوەرى 
رەسەندن و بەکارهێنانى وانەوتنەوەیەتى لەسەر ئەو تیۆرانە ناسینەوەى چۆنێتى فێربوونى زمان و چۆنێتى پە

بنەماى زمانەوانى و دەروونى و کۆمەڵایەتى و پەروەردەیى. لە پەنجاکانى سەدەی بیست دا دوو تیۆر هەبوو 
پەرەیان سەند و بڵابوونەوە لە بارەى چۆنێتى فێربوونى زمان، ئەو دوو تیۆرەش لە بیر و ڕادا دژیەک 

( ئەوەیە، کە دەڵێت زمان لە  ئەنجامى هۆکار یان  Behaviorismتى )بوون، یەکەمیان تیۆرى ڕەوش
 (.   Environ mental Influencesورووژێنەرە ژینگەییەکانەوە پەرەدەسێنێ ) 

( دەڵێت کە زمان بە هۆى هۆکارى خۆڕسکییەوە  Nativsimتیۆرى دوەمیش، کە تیۆرى خۆڕسکییە ) 
ت و لە ژیانیدا بە بەردەوامى هەیەتى و لە ناخیدا هەیە، کەچى ڕا پەرەدەسێنێ، کە لەگەڵ مرۆڤدا لە دایک دەبێ

و بۆچوونە نوێیەکان لە بارەى فێربوونى زمان لەلاى مرۆڤ، جەختى لەسەر کۆکردنەوە، یان کارلێکردن 
کردەوە لە  نێوان هۆکارى ژینگەیى و توانستى خۆڕسکى، کە باشتر وایە ناوى بنێین بە تیۆرە کارلێکەکان ) 

Interact ional Theories   کە لە شیکردنەوەى فێربوونى زمان لەو دوو تیۆرەى کە لە سەرەوە )
 (. 50: 2011عبدالباری: باسکران، جیاوازترە)

 بە پوختی هەندێ لەو بیردۆزانە دەخرێتەڕوو: 

 بیردۆزى ڕەفتار)رەوشت(ى: -1-5-1 

ڕەوشتییەکان دەیبینن و لەگەڵ زمان بەشێکى گەوهەرییە لە کۆى ڕەوشتى مرۆڤدا، ئەمە ئەوەیە کە 
زماندا مامەڵەى پێ دەکەن، کە لە فێربوونى زماندا تیۆرەکانیانى پێ دادەڕێژن، بەمەش جەخت لەسەر لایەنە 

(. خاوەنى ئەم ڕێازە شۆڕشێکى گەورەیان 49: 2011عبدالباری: وشتى زمانى دەکەن. )ڕاستەوخۆکانى ڕە
نەوەى ڕێبازى هەڵهێنجان و پشت بەستن بە ڕێبازى پراکتیکى دژى دەرونزانى کلاسیکى بەرپاکرد، بە ڕەتکرد

نەر، ئیدوارد سۆرنیدایک، تۆڵمان، سکتاقیگەیی. لەو زانایانەى لەو بیردۆزەیە کاریانکردووە، ) ئیڤان بافڵۆف، 

واتسۆن...هتد(. ئەو زانایانە جەختیان لەوە کردووە، کە زمان بەشێکە لە ڕەوشت یا ڕەفتارى مرۆڤ، و ئەم 
ۆزەیەش کاریگەرییەکى بەهێزى لەسەر هەموو سیستەمى فێرکارى و ئەو پسپۆر و کارمەندانەى لە بیرد

(. ڕەوشتکارییەکان زمانیان بە بەشێک لە 49: 2011رە:صالعیاەکرد هەبوو.)گۆڕەپانى پەروەردەیی کاریان ئ
تیۆرێک تایبەت بێت ڕەوشت و ڕەفتارى مرۆیى دادەنا، لێکۆڵینەوەیەکى زۆریان کرد بە مەبەستى پێکهێنانى 

بە فێربوونى زمانى یەکەم. ڕێگاى ڕەوشتیش جەخت لەسەر ڕەوشتى زمانى دەکات، لەڕێى وەڵامدانەوەى وا 
کە دەکرێت تێبینى بکرێت بەشێوەیەکى هەستى و پەیوەندى ئەو وەڵامدانەوانەش بە جیهانى دەوروبەرى. ئەو 

ناسیى و تا حەفتاکانى سەدەى ڕابردووش قوتابخانەیەش لە پەنجاکان دەستى گرتەسەر بوارى دەروون
 بەردەوامبوو. کە کاریگەرییەکى گەورەى لەسەر هەموو سیستەمى فێرکردن و پسپۆران و کارکەرانى بوارى

 .(50: 2011: عبدالباریپەروەردەى هەبوو. )

ى تێبینی ئەم بیردۆزەیە گریمانەى ئەوە دەکات، کە پێویستە بایەخ بەو ڕەفتارانە بدرێت، کە بچێتە ژێربار
پێوانەکردنەوە، جەخت لەسەر بنیاتی عەقڵى نەکرێت، کە بنیاتى زمان پێکدێنێ، لەبەرئەوەى چالاکى عەقڵى 

نابینرێت، بۆیەکە ناتوانرێت بزانرێت، یان پێوانەى بکەى.)د.نبیل عبد الهادی و د.حسین الدراویش و د.محمد 
واوى ڕەتناکەنەوە، بەڵام ئەوە ئەڵێن، کە هەر (. زانایانى ڕەفتاری هۆکارى عەقڵى بەتە93: 2007ێوالحە: 

ڕەفتارێکى تاک شایەنى تێبینیکردن بێت، پەیوەندە بە هۆکارى ناوەکى یان فەسیۆلۆجى، هەروەها ئەوە ئەڵێن، 
 (. 94کە ناکرێت لێکۆڵینەوەی شتێک بکەیت و نەتوانیت بیبینى یان تێبینى نەکەى.)هەمان سەرچاوە:

 )خۆڕسکى/ چۆمسکى(:بیردۆزی بەرهەمهێنان -1-5-2

تیۆرى خۆڕسکى بریتییە لە جۆرێک لە دەروازە یان ڕێبازى پێکهێنان، زاراوەکەش لە جەختى ڕێبازى 
پێکهێنەرەکانەوە وەرگیراوە بەوەى کە فێربوونى زمان وەک توانستێک لە منداڵییەوە لە مرۆڤدا هەیە، واتە 

فێربوون و وەرگرتنى زمان، واتە درکپێکردنێکى  ئێمە لە دایک دەبین و ئامێرێک هەیە ئاراستەمان دەکات بۆ
ڕێکوپێکى ئەو زمانەى دەوروبەرمان، هەروەها بەرهەمهێنانى پاش ئەوەى لەناوەوە وەردەگیرێت، ئەم 

 (.50: 2011عبدالباری: ۆر پاڵپشتى دەکات. )گریمانەیەش بەڵگەیەکى ز

زماندا، هەروەها ئامادەباشی  ئەم تیۆرە جەخت لەسەر هۆکارى خۆڕسکى مرۆڤ ئەکاتەوە لە فێربوونى
خۆرسکى یان بنیاتێکى خۆڕسکى بۆ فێربوونى زمان لاى مرۆڤ یان لای منداڵ. پاڵپشتى و دووبارەبوونەوە 
، و ئەزموون لەم بیردۆزەیەدا لە فێربوونى زمان ڕۆڵێکى لاوەکى ئەگێڕن. لە زانا ناوبانگەکانى ئەم بیردۆزەیە

 (.54: 2011رە:صالعیا) )چۆمسکى(

ەها یەکێکە لە بیردۆزە بەناوبانگەکان لە زمانەوانى نوێدا، کە زمان و پەرەسەندنى زمان لەخۆئەگرێت، هەرو
کە زمان پەیوەندییەکى بەهێز و بەتینى بە ڕەفتارى مرۆڤایەتى و بیرکردنەوەیەوە هەیە، جەختیش لەوە 

 (.35: 1992اللبابیدی: ئەکاتەوە، کە هەر مرۆڤێک لەگەڵ لەدایکبوونى توانستى زمانى لەگەڵدا هەیە.)

 بیاجیە(: -بیردۆزەى پەرەسەندنى زانیارى)معرفی -1-5-3

تیۆرە زانیارییەکان دەستیان کرد بە جەختکردن و بایەخدان لەسەر سایکۆلۆجییەتى بیرکردنەوە و 
گیروگرفتى زانیارى بەشێوەیەکى گشتى و چارەسەرکردنى گیروگرفتەکان و درکپێکردن و کەسێتى و لایەنە 

مەڵایەتییەکان لە فێربووندا، لەو کاتەى کە تیۆرە ئەنجامدانییەکان جەختیان لەسەر فێربوونى کۆ
پارچەکان)کەرت( دەکرد، ئەوا تیۆرەکانى زانیاریى جەختیان لەسەر گشت دەکرد، گرنگترین تیۆرەکانى 

 (. 62: 1988حجاج:، و یۆرى بنیاتگەری جان بیاجیهە)خرمازانیاریش تیۆرى گشتاڵت و ت

بیردۆزەیە، کە بیردۆزەى )شیکردنەوەى زانیارییەکان(یشی پێ ئەوترێت،  لە پرۆسەى فێربوونى زمان و  ئەم
پەرەسەندنیدا جەخت لەسەر هەردوو هۆکارى خۆڕسکى و ژینگەیی ئەکاتەوە. پەرەسەندنى زمانیش بەندە بە 

تواناى تاک لە کارلێکردنى لایەنى زانیارى)مەعریفى(، چونکە زمان پرۆسەیەکى ئەرکی داهێنانییە بەندە بە 
تیۆرى )جان بیاجیە( بەو بنەمایە دائەنرێت، کە تیۆرى  .(57: 2011:رەصالعیا دا)سە ژینگەییەکانلەگەڵ کەرە

زانیاریی پەرەسەندووى لەسەر بنیاتدەنرێت. هەروەها جەخت لەوە ئەکات کە گەشەکردن و پەرەسەندن 
بەهەموو لایەنەکانییەوە دەچێتە ژێر کارلێکردنى نێوان تاک بە پێکهاتەکانییەوە و نێوان ژینگەش بە 

 یان پەرەسەندن چوار قۆناغى سەرەکی هەیە، کە ئەمانەن: ڕەگەزەکانییەوە. گەشەسەندن 

 قۆناغى هەستى جووڵەیی: لە لەدایکبوونەوە تا دوو ساڵى. .1
 قۆناغى پێش پرۆسەکانى بیرکردنەوە: لە دوو ساڵەوە تا حەوت ساڵى. .2
 قۆناغى پرۆسە فکرییە بینراوەکان: لە حەوت ساڵەوە تا یانزە ساڵ. .3
 (. 76: 1987محمد:  ساڵەوەو بەرەوسەرەوە.))وێنەیی(: لە یانزە قۆناغى پرۆسە فکرییە ڕەمزییەکان .4

ئەم تیۆرەش لە شیکردنەوەى دیاردەى فێربوونى زماندا بە گرنگترین تیۆرەکانى زمان دەژمێردرێت، 
بەتایبەتى پاش ئەوەى بەرهەڵستى تیۆرى وەسفى بنیاتگەری  ڕەفتارى کرد، ئەوە دەبینێت کە پرۆسەى 

  .تەلقین و وەڵامدانەوەى مەرجى و هاندانەوە دەبێتفێربوونى زمان لەڕێى 

لەڕوانگەى ئەم بیردۆزە یان تیۆرانەى، کە تایبتن بە فێربوونى زمان، ئەکرێت بوترێت کە تیۆرەکان زۆربەیان 
پشتیان بە کارلێکردنى نێوان مرۆڤ و ژینگەى کۆمەڵایەتى و فیزیایی دەوروبەری بەست، بۆیە دەبینین، کە 

 ربوونى زمان و پەرەسەندنیان لەسەر بنەمای کۆمەڵایەتى و سایکۆلۆژى ژینگەیی لێکداوەتەوە. ئەو تیۆرانە فێ

 تیۆرى کارلێکردن: -1-5-4 

بەدەرخستنى تیۆرەکانى پێشوو، دەبینین کە یەک تیۆرى جێگیر نییە بۆ شیکردنەوەى فێربوونى زمان،   
دۆزینەوەى شیکردنەوەیەک بۆ فێربوونى زمان لەبەرئەوە چەند تیۆرێک پێکەوە تێکەڵکران، ئەویش لە پێناو 

زۆر گونجاوبێت، لەو تیۆرانەش تیۆرى ) فیجوتسکیی( دەبینێت کە بنەماى سەرەکى فێربوونى زمان 

دەگەڕێتەوە بۆ کارلێککردنى کۆمەڵایەتى، ئەمەش لەگەڵ بیروبۆچوونى ڕەفتارییەکان)ڕەوشتییەکان( یان 
یەک دەبێتەوە، بەڵام لەم ڕۆژانەدا زۆرێک لە زانایانى دەرونزانى خۆڕسکییەکان لەبارەى فێربوونى زماندا دژ

دەبینن، هەوڵدەدەن ئەو بیرانە کۆبکاتەوە و لەیەکیان بدات. ئەویش لە پێناو پێکهێنانى تیۆرێکى پێکهاتوو و 
( ئەم تیۆرەش خوێندکارەکەى  Social Interactionsتێکەڵکار، ناویان نا بە کارلێکردنى کۆمەڵایەتى )

 فلۆف( دۆزییەوە کە ناوى )لیف فیجوتسکى(یە و بەم وشانەى خوارەوە دایدەڕێژێتەوە: )با

پەیوەندى نێوان بیر و وشە مرۆڤێکى زیندووە، بابەتى تیۆرى فیجوتسکى تایبەتە بە لایەنى تێکەڵکاریى 
ەم کۆمەڵایەتى، کە کاریگەرییەکى بەهێزى لەسەر پەرەسەندنى زانیاریى هەبوو. فیجوتسکى ڕاى خۆى ب
شێوەیە پوخت دەکاتەوە: هەر کارێک پەیوەندى  بە پەرەسەندنى منداڵى ڕۆشنبیرى هەبێت دووجار 

دەردەکەوێت، جارێک لەسەر ئاستى کۆمەڵایەتى لەگەڵ خەڵک و نێوانیاندا و جارێکى تریش لەسەر ئاستى 
ە کە بەیەکگەیاندن  بۆ تاک لەگەڵ منداڵەکە خۆیدا و لە ناخیدا دەردەکەوێت، لەبەرئەوە فیجوتسکى بڕواى وای

 (.59: 2011عبدالباری: گرنگ و سەرەکییە. ) پەرەسەندنى تاکە هۆکارێکى

 دووەم:خەسڵەتەکانى کەسایەتى تاک بەشى

 چەمکی خەسڵەت -2-1

زۆر لەسەرچاوە زانستیەکان ئاماژە بەوەدەکەن کە خەسڵەت یاخود ئادگار "ئاڕاستەى جیاکەرەوەى 
راوى خۆی ڕێ بکات، یاخود سیفاتێکە کە دەکرێت لەسەر ئەم بنەمایە تاکە بۆ ئەوەى بەڕێگەی دیارى ک

کەین، هەروەها ڕەهەندەکانى کەسایەتى پێک دێنێت  کە دەتوانین تاکێک و یەکێکی تر بجیاوازى لەنێوان 
پێوانەى بکەین بۆ زانینى تایبەتمەندیەکانى کەسایەتى، یاخود خەسڵەت ئەو شتە جیاکەرەوەیە کەتاک جیا 

 (.202: 2013کریم:و لە دەوروبەرى) عباس، ەدەکاتەو

 پێناسەى خەسڵەت -2-2

( بەوە پێناسەى ئەکات، کە: کۆمەڵێک ڕەفتار و وەڵامدانەوەیە)استجابە(، کە Eysenck –)ئایزنیک 
مرۆڤ لەسەرى  ڕاهاتبێت، مەبەست لەوەش، ئەو وەڵامدانەوانەى دیاریکراون، کە لە هەمان بارودۆخ یان 

( بەوە پێناسەى ئەکات،  Gilford -(. هەروەها )جیڵفۆرد243: 1993:القذافيڕوودەدات.)باردۆخی جیاوازدا 
کە خەسڵەتێکى جەستەیى، یان ئاوەزی یان هەڵچوونی یان کۆمەڵایەتى خۆڕسکى یان وەرگیراوى تاکە، کە 

(. 72 :1983الشرقاوی:رێکى دیاریکراوى تاک ئەکات.)دەربڕین لە خۆئامادەکردنێکى جێگیری ڕێژەیی ڕەفتا
 ئەم خەسڵەتانە ئەو جۆرە ڕەچاوکەرەیە، بۆ ڕەفتار و بیرکردنەوە و سۆزدارى. 

کەواتە خەسڵەت، بەپێى پێناسەى زمانەوانى، ئەو تایبەتییەیە، یا خەسڵەتەیە، یان هێمایەکى دیاریکراوى تاکە. 
...هتد، کە لە  دەکرێت بوترێت، کە خەسڵەت کۆمەڵێک تایبەتمەندیی جەستەیی و زانیاری و کۆمەڵایەتى و

ڕەفتاری تاکدا بەشێوەیەکى ڕێژەیی ئەبینرێت و لە کەسانى ترى جیائەکاتەوە. ئەکرێت لە ڕێى دیاردەى 
ڕەفتارى جیاوازى تاکەوە دیاری بکرێت یان دیاربێت، هەروەها لە ڕێى دیاردەى ڕەفتارى جیاوازى تاکدا 

 بناسرێتەوە. 

خەسڵەت تاک لەوانى تر جیائەکاتەوە، لەبەرئەوەى لەو دوو پێناسەیەى سەرەوە ئەگەینە ئەوەى، کە 
هەرکەسێک خەسڵەت و سیمای تایبەتى خۆى هەیە. خەسڵەت و سیماکانیش بەپێى تێپەڕبوونى کات لەهەر 
تاکێکدا جێگیر ئەبن، سەرەڕاى ئەوەى جیاوازى لە نێوانیاندا هەیە، و کاریگەرى لەسەر ڕەفتاریشیان ئەبێت، 

متمانە بەخۆ بوون، زیرەکى، هاوکارى، ڕۆشنبیری، کراوەیی، ئازایەتى، لەو خەسڵەت و سیمایانەش، )
 وروژاندن، شەرم، گۆشەگیری، بەهێزى، پاراوی و نەرم و نیانی، حەزلەکارکردن، سپاس گوزارى...هتد(. 

 تایبەتمەندییەکانى خەسڵەت: -2-3

ئەکرێت، هەموو مرۆڤێک بەپێى ئەوەى باسکرا لەسەرەوە، گریمانەی بوونى خەسڵەت و سیمای گشتى 
ژمارەیەکى دیاریکراوی لێى هەیە، کە ئەویش خەسڵەت وسیماى تایبەتین، خەسڵەت یا سیما تایبەتێتى، یان 

(. خەسڵەت یان 28: 1994ل: صفیە خەڵکانى تری جیائەکاتەوە.)خەسڵەتێکى زگماکیی یان وەرگیراوە، کە ل
 سیما ئەم تایبەتمەندییانەى خوارەوەى هەیە:

ەسڵەتەکان بە پلەى جیاواز لەلاى تاکەکاندا هەیە، کەوا ئەکات گریمانەى بەردەوامى بۆ هەموو زۆربەى خ
 خەسڵەتەکان بکەین، کە لە سفرەوە دەست پێ ئەکات و پلەبەپلە هەڵ ئەکشێت بۆ بەرزترین پلە.

کانى هەندێ لە خەسڵەتەکان خاوەنى یەک جەمسەر یان دوو جەمسەرن، ئەوانیش ئەو خەسڵەتانەن کە دژە -
شوێن یان ژینگەى تاک لە بەردەوامى خەسڵەتێکى دیاریکراو جێگیر نییە، بەڵکو لە گۆڕان و  ،لەگەڵیدایە

هەروەها بەپێى ، جووڵەدایە. هەندێ لە خەسڵەتەکان پلەى جێگیرییان بەپێى جیاوازى قۆناغە تەمەنییەکان
(.بۆیە دەکرێت 301: 1978نس: یوو کامڵبوونیش دەگۆڕدرێت.) جۆری خەسڵەتەکان و چەندێتى پەرەسەندن 

بڵێین کە خەسڵەت یان سیما لە ئاکامى هۆکارى بۆماوەیی یان وەرگرتنەوە وەرگیرابێت. وەرگرتنى زمان و 
 فێربوونى و بەکارهێنانى بە پلەیەکى زۆر خەسڵەتى کەسیی تاک دیاری ئەکات.  

 پۆلێنکردنى خەسڵەت: -2-4

کران، و بەپێى ئەو لێکۆڵینەوانەى لەلایەن زانایانى بەپێى ڕوونکردنەوە و ئەو پێناسانەى کە باس
دەروونزانى و زانایانى پەروەردەیی و کۆمەڵەناسان، خەسڵەت و سیماکانى تاکیش بۆ جۆری جیاواز 

پۆلێنکراوە، لەسەر ئەو بنەمایانەشە تاکەکان جیاوازئەبن لە نێو یەکدیدا، بێگومان لەم بارەشدا لە نێوان تاک و 
( خەسڵەتى دابەشکردۆتە سەر  Cattell –ەتى جیاواز ئەبێت، بۆیە ئەبینین )کاتڵ کۆمەڵەکاندا خەسڵ

( یان خەسڵەتى سەرچاوەیی )لەبەرئەوەى  Common –( و )هاوبەشی  Unique -خەسڵەتى ) تاکایەتى

سەرچاوەى ڕەفتارى تێبینیکراوە( و خەسڵەتى ڕووکەش یان لابەلا. خەسڵەتى تاکایەتى تایبەتە بە کەسێک، 
ێکى هاوبەشی کۆمەڵێک هاوبەش ئەبن تێیدا، یان ئەو کەسانەن کە هاوبەشن لە پاشخان ڵەتىَ  کەچى خەس

 (.58: 1977:الشماعکۆمەڵایەتى دیاریکراو.)

)کاتڵ( باسی ئەوە ئەکات، کە خەسڵەتەکان پۆلێن ئەکرێن بۆ کۆمەڵ یان چەند نموونەیەک، بەپێى ئەو 
هەڵوێستەى کە تاک لە ژیانى ڕۆژانەیدا تووشی ئەبێ، یان بەپێى ئەو ئامانجەى کە ئەیەوێت، بۆیە دەبینین 

 وونییە(. کە دابەش ئەبێتە سەر: خەسڵەت هەیە دینامیکییە، یان توانستییە، یان مەزاجییە)بەپێى بارى دەر

 خەسڵەتى توانست: -2-4-1 

پەیوەندە بە بەدەستهێنانى تاک بۆ ئەو ئامانجەى کە ویستی لەسەرە، وەک خەسڵەتى زانیارى یان 
 توانستەکان و چۆنێتى مامەڵەکردن لەگەڵ هەڵوێستەکان.

 خەسڵەتى دینامیکى: -2-4-2 

تاک لە ئامانجێکى دیاریکراو کە پەیوەندە بە دەرچوونى پەیوەندە بە بارى کارلێکچوون و جوولەى 
کردارە ڕەفتارییەکان. کە پەیوەندە بە ئاراستە ئاوەزییەکان یان حەز و ئارەزوو، وەک ئەوەى ئەڵێن )کەسێکى 

 ئامانجخواز/ تموح ، هۆگری یان شەیدای وەرزشە، ئاراستەى دژى ڕژێم هەیە ...هتد.

 خەسڵەتى مەزاجى: -2-4-3 

پەیوەندە بە چالاکى تاک و کاردانەوەى کردارە هەڵچوونییەکانیەوە...خاوەنى ئەم خەسڵەتە ئەکرێت 
کەسێکى ئارام یان کۆمەڵایەتى یان بوێر یان تووڕەبێت و ...هتد. کە ئەبێتە هۆى یارمەتیدانى دیاریکردن و 

 (. 59: 1977الشماع: و گرنگییەکى زۆرى هەیە.)شیکردنەوەى ڕەفتارى کەسەکە، کە جێگیرە 

 تیۆرەکانى خەسڵەت و کەسایەتى: -2-5

سیفەتێکى خۆڕسکە یان بەدەستهێنراوە، کەسێک لە یەکێکى  Traits –ئەدگارى کەسی یان خەسڵەت 
تر جیادەکاتەوە و لەنێو مرۆڤدا کۆمەڵێک ئەدگارى گشتى و هاوبەش هەیە. کۆمەڵێک تیۆر هەیە کە تایبەتە بە 

خاڵە جیاوازەکانى ئەدوێ و لێی ئەکۆڵێتەوە،  تیۆرەکانى خەسڵەتیش خەسڵەت یان سیماى کەسێتى و لە 
 لەسەر دوو بنەما گریمانەى بۆ ئەکرێ:

 گریمانەى یەکەم ئەوەیە، کە خەسڵەت بە پلەیەکى دیار لە گشت کەسێکدا هەیە.  -

(. 58: 2011گریمانەی دووەم ئەویە، کە ئەکرێت پلەى ئەو خەسڵەتەى لە لاى تاک هەیە بپێورى.)کباجە:  -
هەروەها تیۆرەکانى خەسڵەت بێجگە لەو دوو گریمانەییەى باسکران، دوو بیرۆکەى سەرەکى لەخۆئەگرێت، 

 کە ئەمانەن: 

بیرۆکەى یەکەم: کە بیرۆکەى خۆئامادەکرنى سەربەخۆیە لە بارودۆخى دەرەکى، و هەروەها سەربەخۆیە  -
 لە بارودۆخى فێربوون یان ژینگەیی.

ش بیرۆکەى گشتگیرییە، یان جێگیریی لە ڕەفتارى تاکدا.هەردوو بیرۆکەى بیرۆکەى دووەم: ئەوی -
 (. 181: 1970السید، ئه وانى تر:ان بەیەکدییەوە هەیە.)بیرۆکەکەش پەیوەندییەکى بەهێزی

لەبەر دوور و درێژى تیۆرەکانى تایبەت بە کەسێتى، زۆر بە کورتى و پوختى ئەو تیۆرانە بەم 
 :شێوەیەى خوارەوە دەخەینەڕوو

 ( : h .eysenck –تیۆرى کەسێتى لاى )هانز ئایزنک  -2-5-1

)ئایزنک( ئاماژە بۆ ئەوە ئەکا، کە زۆربەى تیۆرەکانى کەسێتى پەیوەندە بە گۆڕاوى لێکچوو و 
دیاریکراویش نییە، لەهەمان کاتدا )کاتڵ(یش ئەڵێ، کە کەسێتى پێشبینیکردنە بەوەى کە تاک لە هەڵوێستى 

)ئایزنک( ئەڵێ ڕەفتارى تاک لە هەڵوێستێکدا پشت بە خەسڵەت و تایبەتمەندى ئەو کەسە دیاریکراودا ئەیکات. 
(، بۆ نموونە: ئەگەر کەسێک لە ساتێکى 58: 2011کباجە: ڵوێستەکانەوە)ئەبەستێ، کە ئەویش پەیوەندە بە هە

ونەوە. دیاریکراودا تووڕەبوو و هەڵچوو، ڕەفتاریش ئەچێتە ژێر کاریگەریی ئەو تووڕەبوون و هەڵچو
)ئایزنک( ئەوە ئەبینێ، کە کەسێتى مرۆڤ لە چوار هۆکار پێکدێت: ) هەڵپچڕان و گەشبینى و تووڕەبوون  و 

ناخۆشی و درۆکردن..(.. هەروەها جەخت لە گرنگیی فێربوون ئەکات، و وەک سەرچاوەیەکى بنەڕەتى لە 
پێکەوبوون ، لەوەى هەندێکى سروشت و پێکهاتەى کەسێتیدا، بەڵام دێتەوە سەر گرنگی هاوپەیمانێتى و 

 بۆماوەییە و هەندێکیشی وەرئەگیرێ لەڕێى فێربوونەوە. 

 تیۆرى خەسڵەت لاى )جۆردون ئەڵبۆرت(:  -2-5-2

مەبەستى سەرەکى )ئەڵبورت( جیاکردنەوەى ئەو خەسڵەتە گشتیانەیە کە لەلاى خەڵکێکى زۆر هەیە و 
ک لە ئێمە ژمارەیەک خەسڵەتى تایبەتى بەخۆى ئەو خەسڵەتانەش کە هاوبەشنین. واى بۆ دەچێت هەرکەسێ

هەیە و بە شێوەیەکى هەڕەمى پلەپلە جێگاى خۆیان کردۆتەوە، واتە هەندێکیان لای ئەو کەسە زیاتر گرنگى 
خۆی هەیە و لەزۆربەى بارەکاندا دەردەکەوێت و کاریگەرى زۆرى لەسەر بیرکردنەوەى خاوەنەکەى هەیە، 

کان. لەبەرانبەر ئەمەشدا کۆمەڵێک خەسڵەت و ڕەهەندى تر هەن کە پێى دەڵێت خەسڵەتە سەرەکییە
کاریگەرییان کەمترە ئەمەشی ناوناوە خەسڵەتى لاوەکى. پاش هەوڵێکى زۆر )ئەلبۆرت( گەیشتە ئەوەى کە 

( خەسڵەتە و کاریگەرییان لەسەر کەسایەتى 10-3ژمارەیەکى کەم هەڵگری خەسڵەتى سەرەکین، ژمارەیان )

ئەمەش ژمارەیەکى زۆر خەسڵەتى لاوەکى هەیە، کە بریتین لە جۆری وەڵامدانەوەى تاک بۆ هەیە، لەبەرانبەر 
 (.20: 2015دزەیی:دەوروبەرى. ) وروژێنەرەکانى

 تیۆرى کەسێتى لاى ڕیمۆند کاتڵ: -2-5-3

)کاتڵ( هەوڵى دا لەڕێى شیکردنەوەى فاکتەرى، ژمارەیەک خاسییەتى کەم و زاڵ دەستنیشان بکات، 
ایەتى پێ لێکبداتەوە، پێشی وایە ئەدگارەکانى مرۆڤ ڕێژەیین و دابەشی سەر دوو بەشی بۆئەوەى کەس

 دەکات: 

 

 تایبەتمەندییەکانى تاکەکەس: -أ

 ئەو تایبەتمەندییە دەگرێتەوە کە کەسێک لە کەسێکى تر جیادەکاتەوە.

 تایبەتمەندییە هاوبەشەکان: -ب

و مورى و ئەو تایبەتمەندییانە دەگرێتەوە کە لە هەموو کەسێکدا هەیە، کە هەمان بیروڕاى )کلوکهن 
(. ئاماژە بەوە دەکەن  کەسایەتیەکان لە هەندێ ئەدگاردا هاوبەشن، وەک 246: 2004یونس: شیلدر(ى هەیە،)

ە هەموو دەست و قاچ و ئەوەى هەموو مرۆڤەکان لە ڕووى بایەلۆجى و ئۆرگانییەوە لەیەکدەچن. بۆ نموون
چاو و لووت و ...هتد هەیە، لە هەندێکیشدا جیان، وەک ئەوەى کەسەکان دواى پرۆسەى بە کۆمەڵایەتى 

بوون، زۆر ڕەفتار و دابونەریت و بیرکردنەوە فێرئەبن، کە جیایان ئەکاتەوە لە کۆمەڵێکى. لەوانەیە ئەمەش 
: 2007:قەرەچەتانىلەگەڵ دەوروبەرى جیاواز.)ەبوون بگەڕێتەوە بۆ هۆکارى بایۆلۆجى و بۆماوەیی و ئاوێت

343.) 

 :  Field Theory –تیۆرى بوار لاى لیڤین  -2-5-4

تیۆرەکەى )لیڤین( بریتییە لە کۆمەڵێک لە پێکهاتەکان و پەرەى پێدراوە، لە میانەى لێکۆڵینەوە 
و شیکردنەوەیان )جابر: کان ئەمبیریقی )الامبیریقی( بۆ وەسفکردنى دیاردە دەروونى و کۆمەڵایەتییە

(. )لیڤین ( جەخت لەسەر ڕەوشتى تاک دەکات لە بوارى کۆمەڵایەتى و پێى وایە ژیان چەمکێکى 1986:470
جێگیر نییە، بەڵکو چەمکێکى جولاوە و لە ئەنجامى گۆڕانکارى و شڵەژان لە ناخى تاک بەردەوام لە گۆڕاندایە. 

ەفتارى تاک دەرەنجامى هێزێکى پێویستە لە کاتێکى ئاماژەش بۆ هێز ئەکات کە پاڵنەرى ڕەفتارە. ڕ
دیاریکراودا. ئەو ڕەفتارەى ئاراستەکراوە بۆ ئامانجێک، ئەوە بەهێزترین ئامانجى دروستە.)هەمان 

(. سنوورى ڕەفتاریش درکپێکردنێکى تاکە بە دەوروبەرەکەى و پەیوەندى نێوانیان، ئەمەش لە 21سەرچاوە:

ەکانى دوروبەر و ناخى هاتووە لە کارلێکردن و جێگۆڕکێى بەردەوام لە پێکهاتڕێگاى جولانەوەیەک دەبێت، پێک
 (. 44: 2009شکشک:تاکدا.)

 هەندێ لایەنەکانى کەسێتى:  -2-6

کەسێتى چەمکێکە گرنگییەکى گەورەى لە دەروونزانیدا هەیە، گرنگییەکەشی بۆ ئەوە ئەگەڕێتەوە کە   
ەسێتى پێگەیەکى گرنگیی لە لێکۆڵینەوە دەروونییەکاندا لەم خاوەنى لایەنى تیۆرى و پراکتیکیە پێکەوە. ک

ساڵانەى دواییانەدا گرتووە، لێکۆڵینەوەى کەسێتى مرۆڤ بە قەد کۆنى مێژووى مرۆڤ کۆنە و هەبووە، 
لەبەرئەوەى مرۆڤ بە سروشتى بایەخ بە ڕەگەزەکەى خۆی ئەدا، سەیری دەم و چاوى کەسانى تر ئەکا، لە 

جووڵەى جۆراوجۆر، هەروەها دیاریکردنى ڕەفتار و تێڕوانینیان لە هەڵوێستە دەربڕین و هەڵچوون و 
جیاوازەکاندا، مرۆڤیش هەڵئەسێت بە هەڵسەنگاندنى ئەو خاڵانەى کە لەسەرەوە باسکران، پاشان بڕیارێک 

 (.121: 1998لەسەر ئەو کەسانەوە ئەدەن.)عبدالرحمن:

رێت، چونکە کۆمەڵێک زانیاری بایەخ بەو بە سەرەتاى پێشکەوتنى بایەخدانى دائەن 1930ساڵى 
چەمکە ئەدەن نەک هەر دەروونزانى لەوانەش ) دەرونزانى و کۆمەڵناسی و پزیشکى و چەندین زانستى 

تریش(. لەبەرئەوەى زانستى جۆراوجۆر بایەخى پێداوە، بێگومان پێناسە و لێکدانەوەى جیاوازیشى بۆکراوە، 
کان و مەوداى کەمى توێژینەوەکەمان هەوڵدەین بە پوختى چەند بۆیە لەبەر زۆرى لێکۆڵینەوە و پێناسە
 پێناسە وەربگرین و ڕوونى بکەینەوە..

 پێناسەى کەسێتى : -2-7

پێناسەى جۆراوجۆر بۆ کەسایەتى و سیماکان یان خەسڵەتەکانى کەسێتى کراوە، کەلێرەدا چەن 
 پێناسەیەک دەخەینەڕوو:

ەتى دەروونییەوە پێناسە دەکات، کە سێ لایەن )سیگمۆند فرۆید( لە ڕێگەى کۆئەندامى تایب
لەخۆئەگرێت )ئەو و من و منى باڵا( ئەگەر ئەم سێ لایەنە تەبایی و گونجان لە نێواندا هەبێت، ئەوا کەسەکە 

: 2007قەرەچەتانى:لاواز دێنێتەکایەوە.)ئەتوانێت بە ئەرکەکانى خۆى هەڵسێت، پێچوانەش کەسایەتیەکى 
301 .) 

ڕوانگەى پێوەرە دەرەکییەکان لێکیداوەتەوە و بەوە پێناسەى دەکات، کە ئەو )جۆن واتسون( لە 
 (.282: 2006الزق:  ى دیاریکراودا بزانرێت.)چالاکییەى مرۆڤە، لە ماوەیەک

)ڕایمۆند کاتڵ( پێى وایە، کەسایەتى ئەو سیستەمەیە کە ڕێگە دەدات پێشبینى ئەو چالاکییانە بکرێت، 
 (.335: 1978ور: صراودا بە ئاکامى دەگەیەنێت.)منو دیاریک کە مرۆڤ لە باردۆخى تایبەتى

)جۆردن ئەڵبۆرت( لەڕووى پێکهاتنى ناوەوە پێناسەى دەکات بەوەى کە ڕێکخراوێکى داینامیکى 
ناوەوەى مرۆڤە، کە ئەرکى ڕێکخستنى لایەنى دەروونى و جەستەیی مرۆڤ دەبینێت و تایبەتمەندی ڕەوشت 

 (. 402: 2000الملیجى: دەردەخات.)بیرکردنەوەى مرۆڤ و 

)بەپێى ئەم پێناسانە ئەوە ڕوون دەبێتەوە، کە کەسایەتى بەپێى کۆمەڵێک بنەما و فاکتەر دێتە کایەوە و      
بە پێى بارودۆخ و دەوروبەریش لە گۆڕاندائەبێت. ئەدگارێکى کەسییە و لە ڕێى حەز و ئامانج و خولیاو 

ەڵایەتییەکانەوە دروست ئەبێت و کەسێک لە کەسێکى تر هەڵچوونەکانى مرۆڤ و ئەدگارە کۆم
جیائەکاتەوە.ئەکرێت بوترێت بەرنامەیەکى تەواوە لە خولیاکان و بەشێوەیەکی لە شێوەکان جێگیرە و 

 شێوازێکى گونجاو لەگەڵ دەوروبەرەکەیدا بۆخۆی هەڵدەبژێرێت. 

 زمان و خاسیەتەکانی کەسایەتى-2-8

ڵگەو تاک دەبینێت، بەنسبەت کۆمەڵگاوە هۆکارێکە بۆ ڕووپۆش زمان ڕۆڵێکی دووانەیی بۆ کۆمە
کردنى تاک بە ڕووپۆشی کۆمەڵایەتى، وە گەیاندنى بە تاکەکانى و بەستنەوەى بە کلتور، هۆکاری بەستنەوەى 
تاکە بە دەوروبەری، بۆبەدەست هێنانى پێویستیەکانى، وە دەربڕینى هەستەکانى، هەروەها هۆکاری فێربوون 

خستنەسەر بیرو ئاڕاستەی کەسانى ترە. وەهەر زمانێک سیستمێکی تایبەت بەخۆی هەیە  و کاریگەرى
لەبەرهەم هێنانی دەنگ  لە پارچەو وشەکاندا، وەڕێکخستن و ڕستەو دەستەواژەکان لەناو ئەم وشانەدا، بۆ 

ى دەنگی ئەوەى هەڵگری ئەو مانایە بێت کە قسەکەر یاخود نوسەر هەوڵی گواستنەوەى دەدات لەشێوەی نامە
ئاماژەیی، دەگات بە کەسی گوێگر یاخود خوێنەر بەپێی سیستمێکى زمانەوانى هێمایی، وە بەپێی تواناى لە 
شی کردنەوەو ڕوونکردنەوەو تێگەیشتن، بۆ ئەوەى کاریگەریەکى دیاری کراوى لا بەرهەم بێت بەپێى ئەو 

دەنگیە کەچەندان ماناو ئاماژەى لەخۆی ئاماژەو واتایەى پەیامەکە یاخود نامەکە لەخۆی گرتووە. ئەو نامە 
گرتووە لە بنەڕەتدا گوزارشت لە هەست و سۆزى قسەکەر دەکات، کە کەلەڕێگەى قسەکانیەوە هەوڵى 

گەیاندنى بیر یاخود بۆچوونێکى دیارى کراو دەدات بەبەکارهێنانى هۆکارەکانی دەربڕین یاخود ایحائات وەک 
نەرم و نیانى لەکاتى گفتوگۆو گوێ گرتن، وەئەم سیفاتانەش  ڕەوان بێژى لەدەربڕین یاخود قسەکردن وە

 (.123: 2004العکروتی: وخەسڵەتەکانى کەسایەتى تاک)الحلو،  بەشێکن لە

 ڕەنگدانەوەى کەسایەتى لەسەر زمان:-2-9

 بێگومان کەسایەتى ڕەنگدانەوەى لەسەر زمان ئەبێت، ئەمەش خۆی لە چەند خاڵێک ئەبینێتەوە:

 واتاسازى ڕەفتارى: -2-9-1

زمان و کەسایەتى دەمانباتەوە سەر واتاسازى ڕەفتارى، کە باس لە ڕەهەند و بنەما ڕەفتارییەکان 
(، پەیوەندى بەتین لە نێوان زمان و 164: 2006عبدالجلیل:اتاى یەکە زمانییەکان.)دەکات، بۆ دەرخستنى و

 (. 95: 2015:دزەییى و واتاى دەروونییە.)ندەروونى مرۆڤدا هەیە و بەڵگەش هاتنەکایەى زمانەوانى دەروو

 زمان و کەسایەتى: -2-9-2 

یەکێک لە ئەرکەکانى زمان ئەرکى کەسایەتى و ویژدانییە، کە تاک لە ڕێگاى زمانەکەیەوە هەست و 
سۆز و بیروباوەڕ و هەڵچووون و ئارەزووى تێدا ڕەنگدەداتەوە بە جۆرێک دەبێتە ناسنامەیەک بۆ 

(.بۆیە دەتوانین بڵێین کە )کات( و )جۆر( بە کۆمەڵبوونى زمان دوو جەمسەرن کە 96: تاک.)هەمان سەرچاوە
فۆرم و واتا  پەیوەندى نێوان زمان و تاک رووندەکەنەوە، زمان ناسنامەى تاک و کۆمەڵە و زمانیش لە

 (.164: 2006عبدالجلیل:پێکدێت.)

 دەستنیشانکردنى کەسایەتى لە ڕێگاى زمان: -2-9-3 

سایەتى مرۆڤ لە ڕێى زمانەوە دەستنیشان بکرێت، ئەکرێت پشت بەچەند خاڵێک بۆ ئەوەى کە
ببەسترێت، لەوانەش: )بەکارهێنانى وشە، ڕێکخستنى ڕستە و گوتن، شێوازى قسەکردن...هتد( ئەمانەش 

تایبەتن بە واتا دەربڕاوەکان بە زمانى قسەکردن، جگە لەمانەش )ئاوازى دەنگ، شێوەى هەڵسوکەوتەکان، 
 ەموچاو...هتد(، ئەمانەش تایبەتن بە واتا دەربڕاوەکان بە زمانى جەستە. باری د

 نیشانە ئاماژەییەکان: -2-9-4 

بریتین لە: )سەر، دەست، لووت، چاو، پرچ...( کە هەر یەکەیان لە جووڵە یان بارێک لە بارەکان یان 
ئەکات. بۆ نموونە سووربوونەوەى گۆڕینى ڕەنگەکانى یا هەر شتێکى تر، دەربڕین لە کارێک یان واتایەک 

لووت هەوڵدانە بۆ درۆکردن، چونکە پڕخوێن ئەبێ. یان جوولاندنەوەى سەر بە مەبەستى بەڵێ و نەخێر و 
 ...هتد.

 تایبەتمەندییەکانى کەسایەتى: -2-10

هەموو پێکهاتەیەک، یا سیستەمێک کۆمەڵێک تایبەتمەندى هەیە، کە جیای ئەکاتەوە لەوانى تر، ئەمەش 
وە ئەگەیێنێ کە جیاوازى هەیە، کەسێتیش وایە، هەندێ تایبەتمەندی هەیە کە جیای ئەکاتەوە لە چەمکەکانى ئە

 تر، لەوانەش: 

گریمانەیی: کەسێتى پێکهاتەیەکى گریمانەییە، ئەکرێت لەڕێى ئەو ڕەفتارەى دەری ئەبڕێت، یا هەیەتى،  .1
 .تێبینى و پێوانە بکرێت

 .تایبەتمەندی تاکایەتییە، کە لە کەسێکەوە بۆ کەسێکى تر جیاوازەتاکایەتى: کەسێتى خاوەنى  .2
کامڵبوون: کەسێتى سیستەمێکى تەواوکارییە)کامڵە( لە لایەنەکانى جەستە و زانیاری و  -تەواوکارى .3

 .هەڵچوونى تاک
جووڵەیی: کەسێتى بەرهەمى پەیوەندییە جوڵاوەکانە نەک جێگیرەکان لە نێوان تاک لە لایەک -دینامیکى .4

 .لە نێوان ژینگەى ڕۆشنبیری لەلایەکى تر و
 .ئامادەباشی بۆ ڕەفتار: کەسێتى ڕێکخستنێکى جێگیری جۆرى دیاریکراوى ڕەفتارە .5
 (.121: 2003فوزی:و و ئێستا و داهاتووە.)کات: کەسێتى پەیوەندە بە کاتەوە، کە خاوەنى ڕابردو .6

ى ئەو پێکهاتنە ئەدەن، لەوانەش: هەروەها لە دروستبوونى کەسێتى کۆمەڵێک  هۆکار هەن، کە یارمەت
)بۆماوەیی، پێگەیشتن، بنەماکانى پەروەردەکردنى کۆمەڵایەتى قۆناغى منداڵێتى، فێربوونى گشت ئەزموونە 

ژینگەییەکان. وەک چۆنێتى مامەڵەکردن بەرانبەر ئەو هەڵوێست و بارە کۆمەڵایەتییەکاندا، پرۆسەى 
 ڕۆشنبیری کۆمەڵگە(.  –واتە  –، داب و نەریت و کەلتوور درپێکردنى هەڵوێستى ژینگەییەکانى دەوروبەرى

 ئەنجامەکان : -

 خەسڵەت یان ئەدگار لە ئاکامى هۆکارى بۆماوەیی یان وەرگرتنەوە وەردەگیرێت.. 1

 وەرگرتنى زمان و فێربوونى و بەکارهێنانى بە پلەیەکى زۆر خەسڵەتى کەسیی تاک دیاری ئەکات.. 2

زمان و دەروونى مرۆڤدا هەیە و بەڵگەش هاتنەکایەى زمانەوانى دەروونى و  پەیوەندى بەتین لە نێوان. 3
 واتاى دەروونییە.

 زمان شێوەیەکە لە شێوەکانى ڕەفتارى مرۆڤ و یەکێ لە ئەرکەکانى زمانیش دەربڕینى بیرە.. 4

کەسایەتیەکان لە هەندێ ئەدگاردا هاوبەشن، وەک ئەوەى هەموو مرۆڤەکان لە ڕووى بایەلۆجى و . 5
 ئۆرگانییەوە لەیەکدەچن.

خەسڵەتى سەرەکى و لاوەکى هەیە لە ناخى هەموو مرۆڤێکدا، خەسڵەتى سەرەکى کاریگەرى زۆرى . 6
لەسەر بیرکردنەوەى خاوەنەکەى هەیە. خەسڵەتى لاوەکى کاریگەرییان کەمترە ئەمەشی ناوناوە خەسڵەتى 

 لاوەکى.

ەرکەسێک خەسڵەت و سیمای تایبەتى خۆى هەیە. خەسڵەت تاک لەوانى تر جیائەکاتەوە، لەبەرئەوەى ه. 7
خەسڵەت و سیماکانیش بەپێى تێپەڕبونى کات لەهەر تاکێکدا جێگیر ئەبن، سەرەڕاى ئەوەى جیاوازى لە 

 نێوانیاندا هەیە، و کاریگەرى لەسەر ڕەفتاریشیان ئەبێت.

رى خۆى لەسەر کەسایەتى بەهێز و تەندروست بەهەمان ڕۆڵى زمان لەسەر خەسڵەتى تاک، کاریگە. 8
 پاراوی زمان و شێوازى گفتوگۆ و وتووێژ و قسەکردن ئەبێت، پێچوانەش ڕاستە. 

زمانەوانى دەروونى زمان وەک دیاردەیەکى کەسی سەیردەکات، چونکە مرۆڤ بەهۆى بارودۆخى . 9
 دەروونى و ڕەوشتییەوە دیاریکراوە. 

و بنیاتنانى کەسێتى و بە دیهێنانى  ژینگەى تەندروست کار ئەکاتە سەر پرۆسەى فێربوونى زمان. 10
 خەسڵەتى تاک زیاتر لەو ژینگانەى، کە بنەماکانى پرۆسەى فێربوونى زمان فەرامۆش ئەکەن.

کاریگەری  )جا هەر ئاست وجۆرێکى زیرەکى بێت( ئەو کەسانەى کە خاوەنى ڕێژەیەکى بەرزى زیرەکین. 11
لەسەر وەرگرتنى کەسێتى و خەسڵەتى تایبەتیان ئەبێت، لە پاراوی قسەکردن و زمانپاراوی و 

 سووکدەربڕینى وشەکان و دروستکردنى بیرۆکەى خێراو گونجاو.

 سەرچاوەکان:

 ملخص البحث باللغة العربية
فرد، وكذلك اكد على ان اللغة وسصصصيلة من الشصصصخصصصصية للعلاقة بين اللغة والسصصصمات اللان تركز وتبين  هذا البحث خصصصص   

صة في التعبير عن       صال الاجتماعي، وخا سائل الات سيلة        و شخصية الفرد، لانها و سي في بناء  الذات وفهم الاخرين، وللغة الدور الرئي
 مهمة للبناء المعرفي والعقلي و الانفعالي للفرد.

يبحث في الدور الذي يلعبه اللغة في بناء وتكوين و تحديد السصصصصصمات الشصصصصصخصصصصصصية للفرد، كذلك التطرق الى العوامل  هذا البحث       
م النفس كتسصصاب اللغة لدى الفرد، وعلاقة اللغة بالجانب النفسصصي، لان هناك علاقة قوية بين علم اللغة وعلوالنظريات التي تفسصصر ا
 ونظرياتها و خصصصائصصصها، لهذا قسصصمت   تطرق الى بعض الجوانب المتعلقة بالسصصمات و الشصصخصصصية  رتأيت ان االلغوي،  وفي جانب اخر ا

 البحث الى فصلين:  
 وية المختلفة المتعلقة بالجانب التكويني للشخصية الفرد ...الفصل الاول: خص  للجوانب اللغ

 خص  لجوانب السمات والشخصية و والنظريات والامور المختلفة المتعلقة بها.   الفصل الثاني:
 لى النتائج التي تم التوصل اليها.ا اشارة وتم في نهاية البحث

 الكلمات الدالة: اللغة، السمات، الشخصية.

 

 
Abstract 

Research was devoted to focus and show the relationship between language and personality traits of 

the individual, as well as stressed that the means of social communication, especially in the expression of 

self and understanding of others, and language has the main role in building the personality of the 

individual, because it An important means of cognitive, mental and emotional construction of the 

individual. 

This research examines the role played by language in building, forming and defining the 

personality traits of the individual, as well as to address the factors and theories that explain the acquisition 

of language in the individual, and the relationship of language with the psychological aspect, because there 

is a strong relationship between linguistics and linguistic psychology, and in another aspect I felt that 

Turning to some aspects related to traits and personality, theories and characteristics, for this divided the 

research into two chapters: 

Chapter One: 

Dedicated to the various linguistic aspects related to the formative aspect of the individual personality. 

Chapter II: 

  Dedicated to aspects of traits and personality and theories and various things related to them. 

At the end of the research, reference was made to the findings. 

Keywords: language, traits, personality. 

